
GOUVÈNÈ CUOMO FÈ PATENARYA AVÈK 87 BIZNIS POU OFRI 6,773 DJÓB  

NAN EKSPOZISYON KARYÈ TRAVAY NEW YORK 

Evènman an pral ede konekte rezidan Bronx yo a travay ki disponib 

 

Gouvènè Andrew M. Cuomo jodia te anonse ke eta pral fè patenarya avèk 87 biznis pou premye 

ekspozisyon karyè travay nan New York epi ofri moun kap chèche travay yo aksè a plis pase 6,773 djòb ki 

disponib. Ekspozisyon an, te òganize an kolaborasyon avèk Depatman Travay Eta ak Devlopman Empire 

State, pral fèt nan Jedi, 29 Me 2014 apati 11 a.m. a 3 p.m. nan Kolèj Kominotè Hostos nan Bronx. 

Evènman an gratis pou moun kap chèche travay ak biznis kap patisipe yo. 

“Ekspozisyon karyè travay New York ap ede konekte Nouyòkè yo kap chèche travay avèk plizyè milye 

pozisyon ki disponib nan yon varyete endistri,” Gouvènè Cuomo te deklare. “Mwen ankouraje tout 

moun kap chèche travay pou vizite evènman inik sa a ak aprann plis sou nouvo opòtinite ki disponib a yo 

menm.” 

Depi Gouvènè Cuomo te antre nan administrasyon an, ekonomi Eta New York te kreye plis pase 440,400 

travay nan sektè prive a, e li se youn nan sèlman 17 eta ki te rejwenn tout travay nan sektè prive a ki te 

pèdi pandan resesyon an. Pandan twazan ki sot pase yo, plis pase 250,000 djòb sektè prive te ajoute nan 

Vil New York. 

Depi 2011, Gouvènè Cuomo te traay avèk Depatman Travay Eta ak Devlopman Empire State te mete 

ansanm avèk endistri yo ki gen bezwen travayè kalifye avèk moun kap chèche nouvo opòtinite. Apwòch 

la kounye a pwouve. Anplis, eta te elaji òf sèvis a biznis li yo pou reponn a bezwen antrepriz yo avèk 

nouvo kredi taks ak lòt rekonpans nan anboche. 

Kòm yon pati nan evènman an, pral genyen yon panèl diskisyon avèk lidè biznis yo nan Vil New York ak 

Bronx ansanm avèk espesyalis devlopman mendèv lokal yo sou ekonomi kap emèje nan Bronx ak talan 

lokal li yo. Panèl la, kap kòmanse a 10:15 am, pral egalman gen ladan Sekretè Adjwen Alphonso David, 

Prezidan Devlopman Empire State, PDG ak Komisyonè Kenneth Adams, Komisyonè Depatman Travay 

Peter M. Rivera ak otorite eli lokal yo. 

Komisyonè Depatman Travay Peter M. Rivera te deklare, “Toupatou nan eta, pousantaj chomaj ap 

diminye. Pandan ke nou te obsève pousantaj rediksyon nan chak awondisman nan vil New York, Bronx 

toujou estoke avèk pi gwo pousantaj chomaj nan eta. Nou te stratejikman chwazi Bronx kòm lokasyon 

pou Ekspozisyon Karyè a, kote sèvis karyè eta pi nesesè pase toutan. Mwen ankouraje nenpòt moun kap 

chèche yon travay nan rejyon vil New York pou vin patisipe avèk nou nan Eksposiyon sa a ki nou espere 

pral vini yon aktivite anyèl.” 

Prezidan Devlopman Empire State, PDG ak Komisyonè Kenneth Adams te deklare, “Pandan twazan ki sot 

pase a, lidèchip Gouvènè Cuomo te mennen nan diminye to chomaj nan chaj rejyon ak pi gwo kantite 

travay sektè prive ki te janm anrejistre nan Eta New York. Nou toujou ap chèche nouvo fason pou ede 

moun yo jwenn travay e Ekspozisyon Karyè Travay Eta New York pral konekte Nouyòkè kap chèche 

travay yo dirèkteman a anplwayè ki vle anboche yo. Mwen ankouraje nenpòt moun kap chèche travay 

nan Vil New York pou fè yon ti kanpe nan Ekspozisyon an epi pou yo wè nouvo opòtinite ki disponib yo.” 

 

Prezidan Awondisman Bronx Ruben Diaz Jr. te deklare, “Gouvènè Cuomo kontinye pwofon angajman l 

nan avni Bronx ak 1.4 milyon rezidan li yo grasa pwogram sa a. Devlopman ekonomik ak kreyasyon 

travay se te premye priyorite administrasyon mwen an depi mwen te antre nan biwo nan ane 2009, e 

pwogram sa a se yon gwo ekstansyon pou efò sa yo. Travay avèk Gouvènè Cuomo ak Depatman Travay 

nap konekte rezidan Bronx yo avèk potansyèl anplwayè yo, e mwen rekonesan ye yo te ofri kalite 

opòtinite sa a moun ki bezwen yo la nan Bronx.” 

 

Biznis yo pral aksepte rezime e yo pral pre-pwograme entèvyou sou plas. Anplis, anpwlaye Depatman 

Travay yo pral disponib pou ede nenpòt moun kap chèche travay avèk revizyon rezime ak atelye 

oryantasyon travay. 

Tout patisipan yo dwe anrejistre alavans pou evènman sa a. Enfòmasyon adisyonèl, ansanm avèk yon 

anrejistreman sou entènèt, disponib nan : www.labor.ny.gov/expo. 

Tout biznis k ap patisipe nan salon rekritman yo mete lis djòb yo genyen yo sou sitwèb “Job Express” 

Gouvènè a, ki nan www.jobs.ny.gov. Moun kap chèche travay yo kapab itilize sit sa a pou poste rezime 

yo epi chèche nan plis pase 36,000 travay ki disponib nan Vil New York. Patwon yo kapab itilize sitwèb la 

pou chèche rezime moun yo poste epi jwenn kandida ki gen anpil kalifikasyon nan pwòp travay yo. Yo 

kapab poste anpil pòs travay san limit pou gratis. 

